
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
 


উল্টা বুঝলি রাম।




 ট্রেন্স ক্লার্ক-যোগেশ বাবু একখানা টেলিগ্রাম নিয়ে অনেকক্ষণ ধরে নাড়াচাড়া কচ্ছিলেন, কিন্তু তার মানেটা কিছুতেই বুঝে উঠতে পারছিলেন না। আজ ৭৷৮ বৎসর ধরে রেলে কাজ করে আসছেন, কিন্তু এমন অদ্ভুত রকমের টেলিগ্রাম কখনও তাঁর হস্তগত হয় নাই। রেলের টেলিগ্রামগুলো একঘেয়ে রকমের, তা’ বুঝে নিতে, বড় বিদ্যে বুদ্ধির দরকার হয় না। যে টেলিগ্রামটি তার হাতে ছিল, তা’র কিছু বিশেষত্ব না থাক্লেও, ভিতরে একটু গোলমাল ছিল। টেলিগ্রামটি এই:—

 “Shooting camp of 5 5 the Moharaja of Cooch behar in wagon 4035 look out”

 যোগেশ টেলিগ্রামটির ভাব বুঝতে পেরেছিলেন, কিন্তু দুটো 5 দেবার কারণ কি, ও কি অর্থেই বা তা’ দেওয়া হয়েছে, সেটি তাঁর বুদ্ধিতে কুলিয়ে উঠছিল না। যোগেশবাবু একটু গম্ভীর স্বভাবের লোক; টেলিগ্রামটি যে বুঝ্তে পারেন নাই এ কথা সহজে প্রকাশ করবার পাত্র তিনি নন। বেশী সময় যাচ্ছে দেখে, তিনি আর চুপ করে থাকতে পারলেন না। আফিসের আর আর লোক যারা ছিল, তা’দিকে ডেকে বল্লেন—“ওহে তোমরা এই টেলিগ্রামটা দেখ’ত, যদি কিছু মানে কর্ত্তে পার।”

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১২:০৮টার সময়, ৩০ সেপ্টেম্বর ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

